ՀԱՄԱՁԱՅՆԱԳԻՐ
Հայաստանի Հանրապետության կառավարության և Ռուսաստանի Դաշնության կառավարության միջև Եվրասիական տնտեսական միությանն անդամակցելու գործընթացի շրջանակներում Հայաստանի Հանրապետությանը տեխնիկական աջակցություն ցուցաբերելու մասին

Հայաստանի Հանրապետության կառավարությունը, այսուհետ՝ Հայկական Կողմ և Ռուսաստանի Դաշնության կառավարությունը, այսուհետ՝ Ռուսական Կողմ միասին այսուհետ` Կողմեր,


Ելնելով եվրասիական տնտեսական ինտեգրման շրջանակներում Ռուսաստանի Դաշնության և Հայաստանի Հանրապետության միջև համագործակցության խորացման գործում փոխադարձ շահագրգռությունից,


Հաշվի առնելով Հայաստանի Հանրապետության անդամակցությունը Եվրասիական տնտեսական միությանը և նոր պայմաններին նրա տնտեսության հարմարեցման անհրաժեշտությունը՝

Համաձայնեցին ներքոհիշյալի մասին.

Հոդված 1

Համաձայնագրի առարկան
«Եվրասիական տնտեսական միության մասին» 2014թ. մայիսի 29-ի համաձայնագրին միանալու շրջանակներում Հայաստանի Հանրապետության պարտավորությունների կատարման ապահովման և եվրասիական տնտեսական ինտեգրմանը մասնակցությամբ պայմանավորված փոխշահավետ հնարավորությունների արդյունավետ օգտագործման նպատակով Կողմերը կզարգացնեն փոխգործակցությունը հետևյալ ոլորտներում.
· մաքսային վարչարարություն,
· տեխնիկական կարգավորումներ,

· սանիտարական, ֆիտոսանիտարական և անասնաբուժական միջոցառումներ,

· վիճակագրություն,

· արդյունաբերություն,

· ընդհանուր տեղեկատվական տարածքի կառուցում և ինտեգրված տեղեկատվական համակարգի ստեղծում:

Հոդված 2

Կողմերի պարտականությունները

Սույն Համաձայնագրի նպատակների համար`

1. Կողմերը`

1.1. Հայաստանի Հանրապետության տարածքում իրականացնում են «Ճանապարհային քարտեզի» միջոցառումները Եվրասիական տնտեսական միությանն անդամակցության շրջանակներում, որոնց ցանկը սահմանվում են սույն Համաձայնագրի անբաժանելի մասը համարվող Հավելված 1 և Հավելված 2-ում:

1.2. Ժամանակին տեղեկացնում են միմյանց սույն Համաձայնագրի իրականացման ժամանակ ի հայտ եկող խոչընդոտների մասին,

1.3. Գործադրում են բոլոր ջանքերը և ապահովում են առավելագույն բարենպաստության ռեժիմ Կողմերի տարածքում սույն Համաձայնագրին համապատասխան աշխատանքներն ու միջոցառումներն իրականացնող տնտեսվարող սուբյեկտների նկատմամբ,
1.4. Ապահովում են ռուսաստանյան արտադրության սարքավորումների գնման և օգտագործման առաջնահերթությունը: 

2. Ռուսական Կողմը`

2.1 Անհատույց հիմունքներով իրականացնում է աշխատանքների, սարքավորումների և ծառայությունների փոխանցման/մատակարարման և  «Ճանապարհային քարտեզի» իրականացման գծով այլ միջոցառումների ֆինանսավորումը մինչև 47 մլն ԱՄՆ դոլարի (կամ ռուսական ռուբլիով համարժեք գումարի) և 130 մլն ռուսական ռուբլու չափով` սկսած 2015 թվականից 3 տարվա ընթացքում` համաձայն Հավելված 1-ի,
2.2. Ապահովում է Հայաստանի Հանրապետության մաքսային ծառայությանը ըստ մասնագիտացումների անհրաժեշտ հաշվողական և հեռահաղորդակցման տեխնիկայի միջոցների տրամադրումը (կամգնումը) անհատույց հիմունքներով՝ տվյալ սարքավորման կարիքների հիմնավորմամբ, ինչպես նաև այդպիսի սարքավորման տեխնիկական բնութագրերի և քանակի նշմամբ: 

2.3. Ապահովում է Հայաստանի Հանրապետության ներկայացուցիչների ուսուցումը և որակավորման բարձրացումը մաքսային կարգավորման և վարչարարության, սանիտարական, անասնաբուժական, ֆիտոսանիտարական հսկողության, ինչպեսնաև վիճակագրության ոլորտներում` Եվրասիականտնտեսական միության պահանջներին և նորմերին համապատասխան` ներառյալ նրանց ճանապարհածախսը և Ռուսաստանի Դաշնությունում կեցության ծախսերը, ինչպես նաև Հավելված 2-ին համապատասխան Հայաստանի Հանրապետության տարածքում ուսուցման ծրագրերի անցկացման ծախսերը,
2.4. Սահմանում է այն գործադիր իշխանության դաշնային մարմինների և նրանց ենթակա հաստատությունների ցանկը, որոնց հիման վրա կիրականացվի Հայկական Կողմի ներկայացուցիչների ուսուցումն ու որակավորման բարձրացումը,

2.5. Սահմանում է այն գործադիր իշխանության դաշնային մարմինների ցանկը, որոնք պատասխանատու են աշխատանքների կատարման, սարքավորումների և ծառայությունների մատակարարման և «Ճանապարհային քարտեզի» իրականացման գծով այլ միջոցառումների համար` համաձայն Հավելված 1-ի և Հայկական Կողմին տեղեկացնում է ընդունված որոշման մասին:

3. Հայկական Կողմը`

3.1. Ապահովում է Եվրասիական տնտեսական միության արտաքին սահմանին անցման կետերում անհրաժեշտ ենթակառուցվածքի, ներառյալ շենքերը, շինությունները, ճանապարհները, հաղորդակցության ուղիների և այլնի պատրաստությունը սույն Համաձայնագրի 2.1. կետում նշված ֆինանսավորման ծավալների շրջանակներում,

3.2. Ապահովում է «Ճանապարհային քարտեզի» միջոցառումների շրջանակներում աշխատանքների իրականացումը Հայաստանի Հանրապետության տեղեկատվական համակարգերի ստեղծման, ներդրման և Եվրասիական տնտեսական միության նորմերին հարմարեցման մասով: Որպես նշված աշխատանքների կատարման համար պատասխանատու սահմանում է [գերատեսչության անվանումը]: 
3.3. Ապահովում է սույն Հոդվածի 2.4. կետի համաձայն սահմանված գործադիր իշխանության դաշնային մարմինների լիազորված ներկայացուցիչների մուտքը Հայկական Կողմի տարածքում գտնվող և սույն Համաձայնագրի իրականացման հետ առնչվող օբյեկտներ.

3.4. Սահմանում է Հայկական Կողմի ներկայացուցիչների ցանկը, ովքեր կգործուղվեն ուսուցման և որակավորման բարձրացման նպատակով` համաձայն սույն Հոդվածի 2.2. կետի, և ուղարկում է այն Ռուսական Կողմին,

3.5. Ապահովում է սույն Համաձայնագրի Հոդված 3-ի համաձայն ստեղծվող Աշխատանքային խմբին անհրաժեշտ տեղեկատվության ներկայացումը և դրա ներկայացուցիչների մուտքը Եվրասիական տնտեսական միության անցման կետեր և Հայկական Կողմի տարածքում գտնվող և սույն Համաձայնագրի իրականացման հետ առնչվող այլ օբյեկտներ,

3.6. Աջակցում է Հայաստանի Հանրապետության տարածքում սույն Հոդվածի 2.2. կետի համաձայն կազմակերպվող ուսումնական ծրագրերի անցկացմանը:

4. Ֆինանսավորմանկարգը

4.1.«Ճանապարհային քարտեզի» իրականացման միջոցառումների ֆինանսավորումը կատարվում է հետևյալ կարգով.


4.1.1. Մինչև 35,5 մլն ԱՄՆ դոլար 2015-2017թ.թ. ընթացքում տրամադրվում են Ռուսաստանի Դաշնության գործադիր իշխանության համապատասխան դաշնային մարմիններին՝ սույն Համաձայնագրի Հավելված 1-ի և Հավելված 2-ի համաձայն աշխատանքների կատարման, սարքավորումների մատակարարման, ինչպես նաև այլ միջոցառումների իրականացման համար: 
4.1.2. Մինչև 130մլն ռուբլի հատկացվում է 2015թ. Ռուսաստանի Դաշնային մաքսային ծառայությանը Հայաստանի Հանրապետության ֆինանսների նախարարության կինոլոգիական կենտրոնի կարիքների համար ավտոմոբիլային տեխնիկայի գնման և մատակարարման համար:

4.1.3. Մինչև 11,5մլն ԱՄՆ դոլար 2015թ. Ռուսական Կողմից փոխանցվում է Հայաստանի Հանրապետության ֆինանսների նախարարության հաշվին [բանկի անվանումը] սույն Համաձայնագրի ստորագրումից հետո 10 օրվա ընթացքում Հայաստանի Հանրապետության տեղեկատվական համակարգերի ստեղծման, ներդրման և Եվրասիական տնտեսական միության նորմերին հարմարեցման մասով աշխատանքների կատարման նպատակով: Նշված միջոցների օգտագործման կարգը, պայմանները և ծախսման նկատմամբ հսկողությունը սահմանվում են Ռուսաստանի Դաշնության ֆինանսների նախարարության, Հայաստանի Հանրապետության ֆինանսների նախարարության և [հայկական կողմից աշխատանքների համար պատասխանատու գերատեսչության անվանումը] միջև համաձայնագրում: 
Հոդված 3
Հատուկ աշխատանքային խումբը


Սույն Համաձայնագրի Հոդված 1-ում նախանշված նպատակների իրագործման համար Կողմերն ապահովում են գործադիր իշխանության մասնագիտացված մարմինների փոխգործակցությունը և Կողմերի ջանքերը համակարգելու նպատակով ստեղծում են հատուկ աշխատանքային խումբ (այսուհետ` աշխատանքային խումբ): Աշխատանքային խմբի` Կողմերի համապատասխան որոշմամբ հաստատվող կազմում ընդգրկվում են Կողմերից յուրաքանչյուրի գործադիր իշխանության շահագրգիռ մարմիններից մեկական ներկայացուցիչներ: Աշխատանքային խմբի ղեկավարումն իրականացնում է Ռուսական Կողմի ներկայացուցիչը: 
Հոդված 4

Հատուկ աշխատանքային խմբի խնդիրները

Աշխատանքային խումբն իրագործում է հետևյալ խնդիրները.

· Իրականացնում է սույն համաձայնագրի իրագործման նկատմամբ հսկողությունը,

· Հայաստանի Հանրապետության տարածքում փոխգործակցում է Կողմերի ազգային իշխանության մարմինների հետ,

·  Պարբերական հիմունքներով Կողմերին տեղեկացնում է «Ճանապարհային քարտեզի» միջոցառումների իրագործման ընթացքի մասին: 
Նշված խնդիրների իրագործման համար Աշխատանքային խումբը հանդիպում է ոչ պակաս, քան երեք ամիսը մեկ անգամ` սկսած սույն Համաձայնագրի ուժի մեջ մտնելու պահից: 

Հոդված 5
Սարքավորումների և ապահովման միջոցների ներկրումն ու արտահանումը
Սույն Համաձայնագրի շրջանակներում երկու Կողմերի տարածք ներկրվող և նրանց տարածքից արտահանվող սարքավորումները, ապրանքները և ապահովման միջոցները ազատվում են մաքսատուրքերից, հավաքագրումներից և այլ հարկերից: 
Սարքավորումների, ապրանքների և ապահովման միջոցների մաքսային ձևակերպումն իրականացվում է պարզեցված ձևով և առաջնահերթության կարգով՝ Կողմերի մաքսային մարմինների կողմից տրամադրված ծանուցումների հիման վրա: 

Հոդված 6
Փոփոխությունները և լրացումները
Կողմերից յուրաքանչյուրի նախաձեռնությամբ և փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք ձևակերպվում են առանձին արձանագրությունների տեսքով: Արձանագրություններն ուժի մեջ են մտնում սույն Համաձայնագրի ուժի մեջ համար նախատեսված կարգով և հանդիսանում են նրա անբաժանելի մասը: 
Հոդված7
Վեճերն ու տարաձայնությունները

Սույն Համաձայնագրի կիրառման կամ մեկնաբանման հետ կապված տարաձայնություններն ու վեճերը Կողմերը կարգավորվում են խորհրդակցությունների և բանակցությունների միջոցով: 

Հոդված8
Պատասխանատու կողմերը
Սույն Համաձայնագրի իրագործման համար պատասխանատու են՝
Ռուսական Կողմից՝ Ռուսաստանի Դաշնության ֆինանսների նախարարությունը,

Հայկական Կողմից՝ Հայաստանի Հանրապետության ֆինանսների նախարարությունը: 
Հոդված 9

Եզրափակիչ դրույթներ

Սույն Համաձայնագիրն ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի իրականացման մասին դիվանագիտական կապուղիներով վերջին գրավոր ծանուցումը ստանալու օրվանից: 


Կատարված է ք. _____________ ___________ թ., երկու օրինակից, յուրաքանչյուրը` ռուսերեն լեզվով:

Հայաստանի Հանրապետության


Ռուսաստանի Դաշնության





Կառավարության անունից


Կառավարության անունից
